
Imiyalo yomfundi 

 

1. Funda yoke imilayo nemibuzo ngokuyelela.  

2. Phendula yoke imibuzo. 

3. Sebenzisa ibhugwana yokuphendulela oyinikelweko ukutlola iimpendulo zakho. 

 

 

 

IsiHlahlubo sithoma ekhasini elilandelako. 

 

 

 

 

 

 

 

 

 

 

  

 

Ungaphenyi ikhasi bekufike la utjelwa bona wenze njalo. 

ISIGABA A 
 
Umbuzo 1: I-athikili yephephandaba 

Funda itheksti engezansi bese uphendula imibuzo ebuziweko. 
 

 “The boy who harnessed the wind” 

 

1  ‘The boy who harnessed the wind’ yindaba ethabisako, eliqiniso begodu 

ekhuthazako emayelana nomsana ojwayelekileko we-Afrika owakha 

isiphehlamoya asebenzisa iinsalela zeensimbi ukwakhela umphakathini wakhe 

woke igezi. 

 
2   U-William Kamkwamba wabelethelwa eMalawi, enarheni lapho kwakubusa 

khona umlingo kanti isayensi bekuyifihlakalo. Begodu bekuyinarha ebunileko 

ngonobangela wesomiso nendlala, indawo lapho kwakubudisi ukuthola ithemba 

namathuba. Kodwana u-William wafunda ngesiphehlamoya encwadini ebizwa 

ngokuthi yi-‘Using Energy’, begodu kwakulibhudango lakhe ukwakha esinye 

esizokusiletha igezi namanzi endaweni yekhabo begodu sitjhugulule ukuphila 

kwakhe nokuphila kwalabo akhelene nabo. Abomakhelwana  bakhe 

abanokungabaza, kungenzeka ukuthi bamhleka begodu bambiza ngokuthi ngu-

‘misala’ (lihlanya) kodwana u-William wabe ancamele ukubabonisa ukuthi 

amacezwana weensimbi nokuzimisela kungenzani. 

 
3   Asararwe msebenzi wegezi njengomsana. U-William wabefuna ukufunda 

isayensi eenkolweni eziphezulu zokuhlala zeMalawi. Kodwana ngo-2002, inarha 

yekhabo yahlaselwa sisomiso esatjhiya iplasi lomndenakhe libhujisiwe begodu 

ababelethi bakhe bephelelwa lithemba. Bangasakghoni  ukubhadela  imali 

yefundo yakhe emadola amatjhumi abuname ngomnyaka , u-William 

wakateleleka bona alise isikolo wayokusiza umndenakhe ukuthungatha ukudla 

njengombana iinkulungwane ezweni loke zabulawa yindlala. 

 
4   Ahlome ihlokwakhe emafini, u-William wala ukulisa amabhudango wakhe. 

Wabengenakho ngitjho nokudla okungalingana isandla sakhe , imbijana 

yeencwadi zesayensi ezakhe zakhohlwakala, kunye nokulangazelela  ukufuna 

ukwazi ngokuzimisela, wathoma ihlelo elikhombisa isibindi lokulethela 

umndenakhe isede yokunethezeka. Ukunethezeka kwegezi namanzi agelezako 

kuthathwa njengesidingo babantu betjhingalanga abanetjhudu  khulu, nanyana 

kunjalo, maphesende amabili kwaphela wabantu beMalawi abangakghona 

ukuba nakho.   Asebenzisa iinsalela zeensimbi, amalunga weentregere, kanye 

neencenye zebhayisikili, u-William wenza isiphehlamoya esilula kodwana 

esisebenzako. Kwaba sisakhiwo esingakajwayeleki nomhlolo omncazana 

obewunikela amandla amalampa amane akhanyisako, esipheleleko 

esineenkunupe zokukhanyisa kunye ne-sekhethi yegezi eyenziwe ngeempikiri 

nedarada. Umtjhini wesibili wakhambisa isiphehlamanzi ebesizokulwisana  

nesomiso nendlala.  

 

5   Msinyazana, iindaba zaka-William ‘magetsi a mphepo’ (‘igezi yakhe yomoya’) 

zarhatjheka ngaphetjheya kwemikhawulo yekhabo, bese umsana owakhe 

wabizwa ngehlanya waba lithemba ebantwini bephasini zombelele. 

 
6   Le yindaba ekarako emayelana nekghono lomuntu lokusungula namandlayo 

wokuhlula ubudisi obukhulu. ’The boy who harnessed the wind’, izokukhuthaza 

omunye nomunye ongabaza ikghono lomunye umuntu lokutjhugulula 

umphakathi wakhe nokwenza ncono amaphilo walabo abakhelene naye. 

   

 

 
       Ithethwe ku: https://www.bookbrowse.com/reviews/index.cfm/book_number/2351/the-boy-

who-harnessed-the-wind 

  
 
1.1 U-William walithola bunjani ilwazi lokwakha isiphehlamoya? 

 
 A Wafunda ngakho esikolweni.  

 B Wenza ngakho irhubhululo.  

 C Wafunda ngakho encwadini.  

 D Kwaba libhudango lakhe ngobunye ubusuku. (1) 

https://www.bookbrowse.com/reviews/index.cfm/book_number/2351/the-boy-who-harnessed-the-wind
https://www.bookbrowse.com/reviews/index.cfm/book_number/2351/the-boy-who-harnessed-the-wind

1.2 Khuyini kilokhu okulandelako u-William azange akusebenzise ukwenza 

isiphehlamoya? 

 
 A Iinsalela zeensimbi  

 B Amalunga wetregere  

 C Amalampa amane  

 D Iincenye zebhayisikili (1) 

 
 
1.3 U-William wayegandelelekile ukuthungathela umndenakhe ukudla. (Endimeni 3) 

 Ukuthungatha uku …  

 

 A thenga.  

 B kweba.  

 C bhudula.  

 D kwenza. (1) 

 
1.4 Kukangaki iMalawi ihlangabezana nesomiso?  

 
 A Ngeenkhathi zomnyaka  

 B Ngamalanga woke  

 C Ngokungakavami  

 D Khange (1) 

 
1.5 Ngibuphi ubufakazi obukhona obutjho bona u-William bekanerhuluphelo? 

 
 A Walisa isikolo.  

 B Wala ukulisa amabhudango wakhe.  

 C Bekafuna ukufunda isayensi.  

 D Bekahlala eplasini. (1) 

1.6 Kubayini u-William akhe isiphehlamoya? 

 

 A Bekafuna ukwenza umndenakhe uzikhakhazise ngaye.  

 B Bekafuna itjhugulule ukuphila kwakhe nokuphila kwalabo akhelene 

nabo. 

 

 C Bekafuna ukukhombisa abomakhelwana bakhe bona unekghono.  

 D Bekafuna ukwenza imali yesikolo. (1) 

 

 

 Qalisa kibomakhelwana abanokungabaza. (Endimeni 2) 

1.7 Ingabe abomakhelwana bebacabangani ngamahlelo kaWilliam wokwakha 

isiphehlamoya? 

 

 A Bebakarekile   

 B Bebanokungabaza  

 C Bebathabile   

 D Bebatshwenyekile  (1) 

 
 
1.8 Ucabanga bona u-William wazizwa bunjani nakumele alise isikolo? 

 

 A Bekanerhuluphelo   

 B Bekanethemba   

 C Bekanokusaba   

 D Bekadanile  (1) 

 
 
1.9 Ngisiphi isifenqo esisetjenziswe ku ‘ahlome ihlokwakhe emafini’? (Endimeni 4) 

 

 A Ifanamdumo   

 B Irhwala   

 C Isifaniso   

 D Unomatopiya  (1) 

 ‘lapho kwakubusa khona umlingo kanti isayensi bekuyifihlakalo’ (Endimeni 2) 

1.10 Ngiliphi ikareko olithola emagameni angaphezulu ngabantu beMalawi? 

 

 A Ngebesimanjemanje  

 B Banekolelolize   

 C Bayahlanya  

 D Bakholelwa efihlakalweni  (1) 

 

 

1.11 Ingabe ‘nomhlolo omncazana’ utjho ini mayelana nesiphehlamoya? (Endimeni 

4) 

 

 A Besingakholweki.  

 B Besimtlamo olula.  

 C Besingakenzelwa ukuthi sisebenze isikhathi eside.  

 D Besingasisikhulu khulu. (1) 

 
 
1.12 Khetha umutjho oliqiniso ngokuya kwetheksti. 

 

 A Woke umuntu uyazi bona amabhudango ka-William awanangqondo.  

 B Boke abantu beMalawi bathabela ukunethezeka ngegezi namanzi 

agelezako. 

 

 C U-William uthenge iinsimbi neengcezu zetregere kobana enze 

isiphehlamoya. 

 

 D Imibono yabantu ngo-William yatjhuguluka ngemva kobana enze 

isiphehlamoya. 

(1) 

1.13 U-William uhluke bunjani kwelinye ilutjha le Afrika? 

 

 A Akathembani begodu uthathelana phasi.  

 B Uzimisele begodu ufuna ngamandlakhe woke.  

 C Uyahlanya begodu uzicala yena yedwa.  

 D Unekghono lokuzitlamela nokuzikhuthaza ngokwakhe. (1) 

 
 
1.14 Nakuthiwa ‘Ahlome ihlokwakhe emafini’ kusitjelani ngoWilliam? (Endimeni-4) 

 

 A Bekamude khulu.  

 B Bekasesiphaphamtjhinini.  

 C Bekanamabhudango.   

 D Bekakude khulu. (1) 

 
 
1.15 Ngimaphi amagama kila alandelako aveza ngokuphumelela umthelela 

wesomiso? 

 

 A Ibethekile, ikhungathekile, itjhwabile  

 B Ikhungathekile, ekhuthazako, ekarisakako  

 C Izimisele, ibudisi, ibethekile  

 D Ngeze kwenzeka, itjhwabile, ephelelwa lithemba  (1) 

 
 
1.16 Ngimuphi umutjho orhunyeza ncono umlayezo wesiqetjhana? 

 

 A U-William wakha isiphehlamoya ukusiza umndenakhe ukobana 

uthabele ukunethezeka ngegezi. 

 

 B Ibhudango lika-William lokuthuthukisa ipilo yomndenakhe lasiza 

umphakathi wakhe woke. 

 

 C U-William kwatlhogeka bona athole indlela azokwazeka ngayo 

ngemva kokulisa isikolo. 

 

 D U-William wakhetha ukukhombisa abantu ukuthi benza kumbi 

ngokumbiza ngehlanya.  

(1) 

1.17 I-‘The boy who harnessed the wind’ kutlolwe butjhigama okutjho … (Indima 1) 

 

 A Isihloko sencwadi.  

 B Umdzubhulo onqophileko.  

 C Umutjho oqakathekileko.  

 D Okuhlathulula ngo-William. (1) 

 
 
1.18 Ikulumo ethi ‘Amacezwana weensimbi nokuzimisela’ isitjelani ngoWilliam? 

(Indima 2) 

 

 A Bekahlala azele iinsila futhi anehlabathi  

 B Bekasebenza eplasini.  

 C Bekasebenza budisi begodu anerhuluphelo.  

 D Bekavilapha futhi anganandaba. (1) 

 

 

1.19 Umtloli uwutjhugulula bunjani umbono womfundi ngo-William?  

Uhlathulula u-William njengo … 

 

 A ngabazako.  

 B khuthazako.   

 C phelelwe mamandla.  

 D jayelekile. (1) 

 

 

1.20 Incwadi yesihloko esithi ‘The boy who harnessed the wind’ iqaliswe kibaphi 

abamukelilwazi? 

 

 A Abafundi abathabela iindaba ngamaplasi.  

 B Abafundi abathanda ukufunda ngabantu abahlanyako.  

 C Abafundi ababhudanga ngesomiso.  

 D Abafundi abathanda iindaba ezikhuthazako. (1) 

1.21 Ikulumo ethi 'Ithemba nethuba kwakubudisi ukulithola' liyitjhugulula bunjani 

imizwa yabafundi?  (Indima 2) 

 

 A Abafundi barhawukela abantu beMalawi.  

 B Abafundi baba nokusilingeka ngabantu beMalawi.  

 C Abafundi baba nokukhuthazeka ngabantu beMalawi.   

 D Abafundi baba nethemba ngabantu beMalawi. (1) 

 
 
1.22 Ngimiphi imitjhwana kile engenzasi eveza umoya onezwelo? 

 

 A ‘iincwadi zesayensi esazakhohlwaka’  

 B ‘amandla wokunqoba ubudisi’  

 C ‘ukunethezeka ngegezi namanzi agelezako’   

 D ‘kutjhiye iplasi lomndenakhe likhungathekile’ (1) 

 
 
1.23 Ukusungula kuka-William kungayenza njani iMalawi ibe yindawo encono 

esikhathini esizako? 

 

 A Kuzokuba nokurhunyezwa kwesomiso.  

 B Kuzoba namanzi ngeenkhathi zesomiso.  

 C Abantu angeze basakholelwa emlingweni.  

 D Abantu bazokukholelwa emabhudangweni ka-William. (1) 

 

1.24 Ngimuphi umnqopho wendima 1? 

 

 A Ukuveza ikareko eemphehlamoyeni.  

 B Ukwenzela umphakathi wakhe igezi.  

 C Ukwakha isiphehlamoya ngeensalela zeensimbi.  

 D Ukwakha irhuluphelo endimeni. (1) 

1.25 Ngisiphi isiphetho esingathathwa endatjaneni le? 

 

 A Ukulisa isikolo kungakurhelebha ube nekghono lokuzitlamela.  

 B Ukuzimisela nokusebenza budisi  kungatjhugulula amaphilo.  

 C Ukubuyelela kusetshenziswe kabutjha okulahliweko kungathuthukisa 

ibhoduluko. 

 

 D Ukukhombisa abantu amaphuthabo kuqakathekile. (1) 

 
                                                                                                                                         [25] 

Umbuzo 2: Izakhi nemithetjhwana yeLimi 
 
Funda itheksti engenzasi bese uphendula imibuzo ehleliweko. 
 

 U-Greta Thunberg uthi, “Our House is on Fire”     

 

 

 

 

 

 

1 1 U-Greta Thunberg wabelethelwa e-Stockholm, e-Sweden, emnyakeni we-

2003. U-Greta bekamntazana othulileko obekangatjho okunengi esikolweni, 

ukuba namahloni kwakhe kwenza ukuthi ahlukunyezwe ngabanye abentwana. 

Kwaba kumbi khulu kangangokobana u-Greta wagandeleleka 

ngokomkhumbulo khulu bewalisa nokudla. Wehla khulu emzimbeni kanti 

ngabe wagcina afile kube ababelethi bakhe abakhange bathole abodorhodere 

abenekghono nabanehlelo lokwelapha elalilsebenza. Unina noyise bamtholela 

isikolo esitjha, nokuthola abangani abatjha kwamsiza bona alulame aphinde 

abe netjisakalo ephasini loke zombelele. 

 

2 U-Greta wathoma ukufunda ngokutjhuguluka kobujamo bezulu aneminyaka 

ebu-8 ubudala. Wafunda bona i-carbon dioxide (CO2) ngenye yamarhasi 

abanga umtjhiso ephasini. Ngesikhathi afunda khulu bekaba nokutshwenyeka. 

 

3  Woke umuntu bekakhuluma izinto ezilungileko, kodwana akekho obekenza 

izinto ezilungileko.  Nalokha asesemncani, imithelela elimazako yokutjhisa 

khulu kwephasi beyimtshwenya wabe waqunta ukwenza okuthize ngakho. 

 

4 Khabe sele azwile ngebasebenzi abatjhagalako abafuna umrholo oncono, 

begodu wacabanga abafundi abatjhagalela ukulwisana nokutjhuguluka 

kobujamo bezulu. Watjela abangani bakhe ngombonwakhe, kodwana akekho 

kibo owatjengisa ukuba nekareko yokumlandela. Esikhundleni sokulisa, u-

Greta wenza itshwayo elikhulu wabuye wagwala amagama athi "isikolo 

sitjhagalela ukutjhuguluka kobujamo bezulu” ngesi-Swidish. Wabuye 

wagadangisa imikhangiso ezele emaqiniso mayelana nomraro wokutjhuguluka 

kobujamo bezulu. Mhlana amalanga ali-20 kuRhoboyi 2018, wakhwela 

libhayisikilakhe waya ePalamende ye-Swidish lapho uRhulumemde ahlangene 

khona. U-Greta wathola indawo ehle yokuhloma itshwayo lakhe bewahlala 

phasi emsamelwenakhe abeke imikhangiso eqadi kwakhe. 

 

5   Wabawa umuntu odlulako bona amfode isithombe sakhe wabe wasifaka ku-

akhawunti yakhe ye-Twitter. Nanyana bekanabalandeli abalinganiselwa 

ematjhumini amabili kwaphela, umlayezo wadluliselwa kwabanye abantu 

abanengi.  Amahlandla anamengi. Emalangeni ambalwa wabesele ahlungwa 

bahleli, wagcina sele alandelwa ngabanye abentwana, begodu besele 

asekelwa ziintjhotjhovu ze-Greenpeace nabanye. Ipilo kaGreta angeze isafana 

godu. 

 

6 NgoNobayeni we-2018, sekuziinyanga ezimbalwa athome umtjhagalwakhe, u-

Greta wamenywa bona akhulume ekhomferensini yeentjhaba ezibumbeneko 

yoKutjhuguluka Kobujamo Bezulu i-COP24 ePholendi. Ihliziyo yakhe 

beyibetha msinyana njengombana bekanevalo alinde ukubizwa bona 

akhulume. 

 

7 Ukusukela kileyokulumo u-Greta waba sitjhotjhovu esidume khulu 

sokukhuthaza ukutjhuguluka kobujamo bezulu ephasini loke. Waba Mumuntu 

Womnyaka we-“Time magazine” ngo-2019. izenzo zakhe zakhuthaza abantu 

abatjha ephasini loke bona babe ziintjhotjhovu zokutjhuguluka kobujamo 

bezulu.   

 
                                                                  Ithethwe ku-: www.natgeokids.com 

IRhelo Lamagama: 

iThwitha: ikundla yokuthintana 

 
 
 
 
 
 

http://www.natgeokids.com/

2.1 Igama elithi ‘iinhloni’ mhlobo bani webizo? (Indima 1) 

 

 A Ibizovama    

 B Ibizondabuko  

 C Ibizonya   

 D ibizombala                                                                                                   (1) 

 

 ‘Unina noyise bamtholela isikolo esitjha, nokuthola abangani abatjha kwamsiza 

bona alulame aphinde abe netjisakalo ephasini loke zombelele. (Indima 1) 

2.2 Khipha umhlobo womutjho osetjenziswe emideni engehla. 

 

 A Ovangileko    

 B Osicondiso   

 C Opandepande  

 D Onqophileko  (1) 

 

2.3 Ngiliphi igama elimqondofana naleli elithi ‘zombelele’ (Indima 2)?  

 

 A Iphasi loke  

 B Kubanzi  

 C Zombelezako   

 D Okungakapheleli   

 
 
2.4 Ngiliphi igama elisendimeni yokuthoma elimqondophika naleli elithi ‘ithemba’? 

 

 A ‘ikareko’   

 B ‘untozakhe’  

 C ‘otlhoriswako’  

 D ‘igandeleleko’  (1) 

2.5 ‘Nalokha asesemncani … ' (Indima 3) 

 

 A mutjhwana osichasiso.  

 B mutjhwana osisandiso.  

 C mutjhwana olibizo.  

 D mutjhwana osisenzo.  (1) 

 
 

 Abahlakaniphile bazama ukuvikela ibhoduluko … iindlhayela zicabanga bona 

akunabungozi kwezebhoduluko. 

2.6 Zalisa iinkhala emutjhweni onikelweko ngeenhlanganiso ezifaneleko. 

 

 A Ngakhoke  

 B Kube  

 C Nanyana  

 D ngaphandle kobana (1) 

 
 ‘wakhwela ibhayisikilakhe waya ePalamende ye-Swidish lapho uRhulumemde 

ahlangene khona.’ (Indima 4) 

2.7 Ngisiphi isikhekhe sekulumo esiligama elithi ‘ye-Swidish’ ngendlela elisetjenziswe 

ngayo emutjhweni? 

  
 A Undaweni  

 B Isichasiso  

 C Isandiso  

 D Isenzo (1) 

 …tjhotjhozeli bokutjhuguluka kobujamo bezulu babambe … tjhagalo ngaphandle 

kwama-ofisi Weentjhaba ezibumbeneko.  

2.8 Khetha ihlanganisela enembako yamagama ukuzalisa iinkhala ezisemutjhweni 

ongehla.  

 

 A U-/a-  

 B Izi-/u-   

 C Aba-/um-  

 D A-/e- (1) 

 
 

 Simoroswa isikhathi esinengi sikhuluma ngokutjhuguluka kobujamo bezulu. 

2.9 Khetha itjhugululo enembako yomutjho ongehla otlolwe ngesibanjalo 

 
 A Isikhathi esinengi sizokumoroswa ngibo bakhuluma ngokutjhuguluka 

kobujamo bezulu. 

 

 B Isikhathi esinengi besimoroswe kukhuluma ngokutjhuguluka 

kobujamo bezulu. 

 

 C Isikhathi esinengi simoroswa ngithi ngokukhuluma ngokutjhuguluka 

kobujamo bezulu. 

 

 D Isikhathi esinengi simoroswa ngokukhuluma ngokutjhuguluka 

kobujamo bezulu. 

(1) 

 
            (1) 

 ‘wacabanga abafundi abatjhagalela ukulwisana nokutjhuguluka kobujamo bezul 

2.10 Iyini ihlathululo yegama elithi ‘umtjhagalo’ ngendlela lisetjenziswe ngakho 

emutjhweni onikelweko? 

 

 A Umbani wenzani esiwuruwurwini?  

 B Ukubetha umuntu ngesandla.  

 C Ukwala ukuya esikolweni.  

 D Ukuhlaseleka ngokuzumako epini. (1) 

 Abatjhotjhozeli bokutjhuguluka kobujamo bezulu bafuna ukwenza umehlu… 

2.11 Khetha isilungelelo esinembako ukuzalisa igama elithalelweko 

 
 

 A -ka  

 B -ko  

 C -ki  

 D -ku (1) 

 
 

 UGreta... sisusa sokukhuthazeka ebantwini abatjha kusukela aneminyaka ebu-8 

ubudala.  

2.12 Ngiyiphi indlela enembako yesenzo engafaneleka emutjhweni ongehla? 

 

 A Ube-  

 B Beka-  

 C U-  

 D Uzokuba- (1) 

 
 

 ‘wenza itswayo elikhulu wabuye wagwala amagama athi "isikolo sitjhagalela 

ukutjhuguluka kobujamo bezulu” ngesi-Swidish. (Indima 4) 

2.13 Kubayini amagama athi "isikolo sitjhagalela ukutjhuguluka kobujamo bezulu” 

atlolwe ngabodzubhulwano?  

 
 A Ukutjengisa ikulumo enqophileko  

 B Ukutjengisa iphuzu   

 C Ukutjengisa ukudzubhula  

 D Ukutjengisa isihloko (1) 

  U-Greta watlhoriswa esikolweni okungikho okwabangela bona angadli 

ngendlela efaneleko. 

2.14 Igama elithalelweko limhlobo bani wesabizwana? 

 

 A Sokukhomba  

 B sokubuza   

 C Senani  

 D Samambala (1) 

 

 

 Ukuba mumuntu womnyaka we ‘Time magazine’ kwakuyi … emangazako 

kuGreta. 

2.15 Khetha igama ukuphelelisa umutjho ongehla.  

 

 A Pumelelo  

 B Mphumelelo  

 C Pumeleli  

 D Mphumelela (1) 

 

 

2.16 Khetha umutjho onembako osesikhathini sesenzo sanjesi.  
  

 A U-Greta kunye noyise bazokuya emhlanganweni wokutjhuguluka 

kobujamo bezulu namhlanje ebusuku. 

 

 B U-Greta kunye noyise baya emhlanganweni wokutjhuguluka 

kobujamo bezulu namhlanje ebusuku. 

 

 C U-Greta kunye noyise bebaya emhlanganweni wokutjhuguluka 

kobujamo bezulu namhlanje ebusuku.  

 

 D U-Greta kunye noyise bekaya emhlanganweni wokutjhuguluka 

kobujamo bezulu namhlanje ebusuku. 

(1) 

 Wabuza wathi, “Greta kubayini uzwakala ugandelelekile namhlanjesi?” 

2.17 Khetha umutjho onembako otloleke ngokwekulumo engakanqophi. 

            
 A Wabuza u-Greta bona kubayini azwakala agandelelekile 

namhlanjesi. 

 

 B Wabuza u-Greta bona kubayini wezwakele agandelelekile 

namhlanjesi. 

 

 C Wabuza u-Greta bona kubayini wezwakala agandelelekile izolo.  

 D Wabuza u-Greta bona kubayini azwakele agandelelekile ngelangela. (1) 

 
 
2.18 Ngiyiphi ikolelolize mayelana nelutjha u-Greta alwisana nayo? 

 
 A Ilutjha alizitshwenyi ngeendaba zephasi.  

 B Ilutjha lisebenzisa iinkundla zokuthintana ukukhuthaza.  

 C Ilutjha liyazikhakhazisa begodu lizibophelele.  

 D Ilutjha libongazimbi bokutlhoriswa. (1) 

 
 

 U-Greta wabelana ngelwazi lakhe … nabalingani ababatjhotjhozeli ku-Twitter. 

2.19 Khetha undaweni onembako ukuphelelisa umutjho. 

 

 A Kiboboke  

 B Hlangana  

 C ngaphakathi   

 D Kunye (1) 

2.20 Uyini umlayezo ofihlakeleko esihlokweni setheksti esithi, “Our House is on Fire”? 

 
 A Amahlathi wephasi ayatjha.  

 B Iphasi lisengozini yokukhuphuka kwezinga lomtjhiso.  

 C Imakhiwo karhulumende iyatjha.  

 D Indlu ka-Greta iyatjha. (1) 

 

                                                                                                                                           [20] 

Umbuzo 3: Ukufunda Okubonwako  

3.1: Isikhangiso   

Funda itheksti engenzasi bese uphendula imibuzo ebekiweko.  

3.1.1 Uyini umlayezo wetheksti le? 

 

 A Lisa ukutlhorisa.  

 B Ukutjengisa isisa.  

 C Sekela ingqondo ephilileko.  

 D Khuthaza ukuphepha esikolweni. (1) 

 
 
3.1.2 Bobani elinqotjhiswe kibo itshwayo elibonwako lelwazi leli na? 

 

 A Abahlengikazi  

 B Abotitjhere  

 C Abasebenzi  

 D Abafundi  (1) 

 
 
3.1.3 Kubayini kubekwe isithombe esihlokweni?  

 

 A Ukuzalisa isikhala esihlokweni  

 B Ukuqinisa umlayezo wesihloko  

 C Ukutjengisa isiqubulo sabakhangisi  

 D Ukukhangisa okwenzeka esikolweni (1) 

 
 
3.1.4 Ngisiphi isikhekhe sekulumo esisetjenziswe emudeni wesihloko othi 

“Ihlalakuhle”? 

 

 A Bizomvango  

 B Bizonya  

 C Bizonto  

 D Bizombala (1) 

3.1.5 Isithombe esingenzasi sitjengisa kobana isisa siletha … 

 

 A irarano.  

 B ukukitazeka.  

 C itjhebiswano.  

 D ukurhuga. (1) 

 
                                                                                                                                           [5] 

ISIGABA B  
 
3.2: Ikhathuni 

Funda itheksti engenzasi bese uphendula imibuzo ebekiweko.  
 
 

 

       Ithethwe ku: Mail & Guardian 
 

 
 
3.2.1 Yenzeka kuphi indaba yekhathuni le? (1) 

 
 
3.2.2 Ngubani umlingisi okhulumako efremini yoku-1? (1) 

 
 

 “Ingabe kufanele bona ube wenza lokho na?” (ifremu yoku-1)   

3.2.3 Ingabe igama elithi “lokho” liqaliswe kuphi? (1) 

 
 
 
3.2.4 Ngikuphi okungakhambelaniko ezenzweni zomtjhayeli lo?  (1) 

 
 
3.2.5 Hlathulula bona kwenzekeni efremini ye-4?  (1) 

 
 
3.2.6 Ingabe uzizwa bunjani umkhweli osefremini yesi-3?   (2) 

Nikela umtlhala obonakalako ukusekela isitatimende sakho.  

3.2.7 Khuyini umlayezo wekhathuni le? (1) 

 
 
3.2.8 Ucabanga bona umtjhayeli bekufuze alalele umkhweli na? 

Nikela isizathu sependulwakho.  

(2) 

[10] 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



Grade 9 IsiNdebele HL                 26 

 
Umbuzo 4: Ukurhunyeza 
 
Funda isiqetjhana esingenzasi bese urhunyeze bona ungakhetha bunjani iimfundo 

ezifaneleko zegreyidi ye-10 ukuya keye-12 ngokuya ngemilayo elandelako. 

 
1. 

2. 

3. 

4. 

5. 

6. 

 

7. 

Ndlala amaphuzu ALIKHOMBA ngemitjho ezeleko. 

Nombora imitjho yakho ngokulandelana kusukela kewo-1 ukuya kewe-7. 

Tlola iphuzu elilodwa kwaphela umujho ngamunye. 

Sebenzisa WAKHO amagama kangangoba kukghoneka. 

Isirhunyezo sakho kufuze sibe magama ama-70 ukuya kama-80 ubude. 

Tjengisa inani lamagama owasebenzisileko eembayaneni ekugqineni 

kwesirhunyezo sakho.   

Akutlhogeki isihloko esirhunyezweni sakho. 

  

 UKUKHETHA IIMFUNDO EGREYIDINI YE-9 
 

Eenyangeni ezimbalwa abafundi begreyidi ye-9 kuzokutlhogeka bona bakhethe 

iimfundo abazokuthanda ukuzilandela kusukela egreyidini ye-10 ukufikela 

eenhlahlubeni zokuphela zakametrigi. Lokhu kungaba sisenzo esilula kabanye, 

kodwana kilabo abanganasiqiniseko bona bafunani ngemva kokuqeda umetrigi, 

ukuzibophelela eemfundweni ezithize kungaba budisi khulu. Nanyana iimfundo 

zabo zemazingeni aphakemeko wefundo zisese minyaka eembalwa 

ngaphambili, ukucabanga ngokukhetha iimfundo ezifaneleko khona njesi, 

kunganqophisa ikusasa labo begodu ngokusezingeni eliphezulu, kubavezele 

amabizelo wabo. U-Claudia Swartberg, oyi-CEO ye-Top Dog, wabelana 

ngeendlela eziletha umkhanyo ukusiza ekukhetheni iimfundo egreyidini ye-9.  

 
Abafundi kufuze babonane nomluleki wengqondo wezefundo ongahlathulula 

kobana iphasi lezemisebenzi lilindele ini, nokobana bangazenza njani iinqundo 

banelwazi elisekelwe kilokho okulindeleke kibo ekusaseni. Ukukhuluma 

nomluleki wemazikweni wefundo aphakemeko nanyana iYunivesithi eyenza 

irhubhululo nofana ubunzinzolwazi bekholiji kungaba lisizo khulu. Ngalendlela 

umuntu angazwisisa iimfundo ezikhona neemfuneko zakhona.  

 
Nanyana ukukhetha iimfundo ngokuya ngebizelo lakusasa kuqakathekile, nakho 

[10] 

 
Ukuphela kwesiHlahlubo 

  

 

 

 

 

 

 

 

 

 

 

ukufunda lokho okuthabisa abafundi kuqakathekile, ekugcineni okungarholela 

ebizelweni elikghona ukugcina umuntu neliletha ithabo. Abafundi akukafaneli 

bona bakhethe iimfundo ngokuya ngokuthi zifundiswa ngubani njengombana 

abotitjhere bayafika badlule begodu utitjhere loyo kungenzeka angazifundisi 

egreyidini ye-11 nanyana ye-12.  

 
Njengombana izinto ezithabelwa bafundi zitjhuguluka ngokukhamba 

kwesikhathi, kuqakathekile ukuqinisekisa bonyana ukukhetha kwabo 

akubavimbeli amathuba amanengi ekusaseni labo. IimBalo ngokukhethekileko 

ziyifuneko eemfundweni ezinengi ezaziwa khulu, njengeemfundo zomnotho, 

zobuNjiniyera neSayensi begodu zingaba kukhetha okuhle ukuqinisekisa bona 

banawo amathuba lawa abanawo ekusaseni. 

 
Abafundi kufuze bazigedle be balandele amathuba akhona ngokuzigedla. 

Abafundi bayeleliswa bona bathome ukucabanga ngokukhetha kusukela 

ekuthomeni kwegreyidi ye-9 nanyana okungqono khulu, nekuthomeni kwegreyidi 

yobu-8.   

 
Isuselwe ku: https://www.IOL.co.za/education                                               

https://www.fastcompany.com/90657980/10-ways-the-2020-tokyo-olympics-will-be-different-from-the-games-of-years-past

